
Ncauj Lus Thib VI/Xaus Lus Kev Ntaus Nqi Kev Muaj 
Vaj Huam Sib Luag 
Metro Rov Tawm Qauv Cov Kev Khiav Tsheb 

 

Metro kev rov tawm qauv dua yog dab tsi? 

Lub Nroog Madison tab tom ua kev hloov pauv cov kev tsheb npav Metro txhawm rau txhim kho 
qhov kev pab cuam rau lub zej zog. 

 
Kev Ntaus Nqi Kev Muaj Vaj Huam Sib Luag Yog Dab Tsi? 

Ib feem tseem ceeb uas ua rau muaj kev hloov pauv kev ua hauj lwm ntawm tsheb npav yog kev 
saib seb cov kev hloov pauv puas yuav muaj feem cuam tshuam rau pab pawg neeg sib txawv. 
Qhov no hu ua Kev Ntaus Nqi Kev Muaj Vaj Huam Sib Luag. Cov hom phiaj ntawm kev ntaus nqi 
kev muaj vaj huam sib luag muaj nrog kev ua kom ntseeg siab tias: 

 Cov neeg tawv dub, cov neeg ib txwm thiab cov neeg uas tsis yog neeg tawv dawb 
(BIPOC) cov neeg nyob hauv uas tau txais qhov txiaj ntsig los ntawm kev hloov pauv ntau 
ib yam cov neeg nyob hauv Uas Yog Neeg Tawv Dawb. 

 Cov neeg zej zog uas muaj qhov nyiaj khwv tau los tsawg yuav tau txais qhov txiaj ntsig 
ntau ib yam li lwm cov neeg zej zog. 

 Kev txiav tej qhov kev pab cuam tsis muaj kev phom sij rau ib pab pawg twg ntau dua li 
lwm pab pawg. 

Metro kuj tseem saib seb cov kev hloov pauv puas yuav muaj feem cuam tshuam rau cov neeg 
hais lus uas tsis yog Lus Askiv, tus laus thiab tus neeg uas muaj kev xiam oob qhab. 

 
Kev muaj vaj huam sib luag ntsuas tau li cas? 

Metro tau ua zoo saib seb cov tsheb npav tau thauj neeg zej zog tuab npaum li cas thiab muaj 
pes tsawg qhov chaw los sis cov hauj lwm uas cov neeg nyob hauv tuaj yeem mus txog rau qhov 
chaw uas lawv nyob. Qhov chaw ua hauj lwm uas muaj txoj kev zoo yuav pom qhov chaw uas 
cov tib neeg ntoj ncig vim tias qhov chaw uas tib neeg ua hauj lwm kuj tseem yog qhov chaw uas 
muaj tib neeg coob mus yuav khoom, noj khoom, thiab mus txais lwm cov kev pab cuam. 
 

Cov kev ntaus nqi pom tias muaj kev rov tawm qauv dua tshiab qhov kev pab cuam: 

1. Cov tib neeg tuaj yeem mus ntoj ncig ntau qhov chaw uas yog caij tsheb npav. 

 Cov neeg nyob hauv yuav pom tus nab npawb qhov ntau zaus uas lub tsheb 
npav tuaj rau ntawm lawv lub zej zog nce ntxiv li 27%. 

 47% ntawm cov neeg nyob hauv yuav tuaj yeem mus ntoj ncig rau ntau cov chaw.* 

 3% ntawm cov neeg nyob hauv yuav tuaj yeem mus ntoj ncig rau tsawg cov 
chaw.* 

2. Cov neeg nyob hauv BIPOC yuav tau txais txiaj ntsig ntau ib yam los sis ntau 
tshaj li cov neeg nyob hauv uas yog Neeg Tawv Dawb. 

 Cov neeg zej zog uas muaj cov neeg nyob hauv BIPOC ntau dua yuav pom qhov 
kev pab cuam caij tsheb npav pom nce ntxiv li 30%. Cov neeg zej zog uas muaj 
cov neeg nyob hauv uas yog Neeg Tawv Dawb yuav pom nce ntxiv 26%. 

 56% ntawm cov neeg Es xias, 52% ntawm cov neeg Mev, 45% ntawm cov neeg 
tawv Dub thiab 45% ntawm cov neeg tawv Dawb yuav muaj ntau qhov chaw uas 
lawv tuaj yeem caij tsheb npav mus ntoj ncig tau.* 

 Cov neeg nyob hauv BIPOC tsawg yuav ntsib feem cuam tshuam tsis zoo thaum 
muab piv rau cov neeg caij tsheb uas yog Neeg Tawv Dawb. 2% ntawm Es Xias, 
Mev, thiab cov neeg tawv Dub yuav muaj tsawg qhov chaw uas lawv tuaj yeem 
caij tsheb npav mus ntoj ncig tau. 3% ntawm cov Neeg Tawv Dawb yuav muaj 
tsawg qhov chaw uas lawv tuaj yeem caij tsheb npav mus ntoj ncig tau.* 
 

3. Cov neeg nyob rau hauv uas muaj qhov nyiaj khwv tau los tsawg yuav tau txais 
qhov txiaj ntsig ntau ib yam los sis ntau tshaj li lwm cov neeg. 

 Cov neeg nyob rau hauv uas muaj qhov nyiaj khwv tau los tsawg yuav muaj kev 
pab cuam 20% ntxiv. Lwm cov neeg zej zog yuav muaj kev pab cuam 32% ntxiv. 
Tus nab npawb no siab vim tias kev ua hauj lwm ntawm qhov chaw hloov tam 
sim no suav cov kev mus ua ob lwm. 

 67% ntawm cov neeg nyob rau hauv uas muaj qhov nyiaj khwv tau los tsawg 
yuav muaj ntau qhov chaw uas lawv tuaj yeem caij tsheb npav mus ntoj ncig tau. 
40% ntawm lwm cov neeg nyob hauv yuav muaj ntau qhov chaw uas lawv tuaj 
yeem mus ntoj ncig tau.* 

 Cov neeg nyob hauv muaj qhov nyiaj khwv tau los uas tsawg zog yuav ntsib 
feem cuam tshuam tsis zoo thaum muab piv nrog lwm cov neeg nyob rau hauv. 
Tsuas yog 2% ntawm cov neeg nyob rau hauv uas muaj qhov nyiaj khwv tau los 
tsawg yuav muaj tsawg qhov chaw uas lawv tuaj yeem mus ntoj ncig thaum 
muab piv rau 3% ntawm lwm cov neeg nyob rau hauv.* 
 

4. Cov neeg nyob rau hauv hais lus uas tsis yog Lus Askiv yuav tau txais qhov txiaj 
ntsig zoo li tus neeg nyob rau hauv uas hais lus Askiv. 

 
47% ntawm cov neeg nyob rau hauv hais lus uas tsis yog Lus Askiv yuav muaj ntau 
qhov chaw uas lawv tuaj yeem caij tsheb npav mus ntoj ncig tau. 3% ntawm cov neeg 
nyob rau hauv uas hais lus tsis yog Lus Askiv yuav muaj tsawg qhov chaw uas lawv tuaj 
yeem mus ntoj ncig tau.* Tus nab npawb no zoo ib yam li cov pej xeem neeg tag nrho. 
 

 
5. Tus laus yuav tau txais qhov txiaj ntsig, tab sis tsis muaj ntau ib yam li lwm tus. 

36% ntawm tus laus yuav muaj ntau qhov chaw uas lawv tuaj yeem caij tsheb npav mus 
ntoj ncig tau. 4% ntawm tus laus yuav muaj tsawg qhov chaw uas lawv tuaj yeem caij 
tsheb npav mus ntoj ncig tau.* 

 Qhov no vim tias tus laus nyob rau hauv Madison muaj feem xyuam ntau yuav 
tau nyob rau hauv lub tsev uas muaj tib tsev neeg thiab qhov chaw uas nthuav 
dav vaj tsev ntxiv. Cov tsev no muaj feem xyuam tsawg uas nyob ze rau txoj kev 
loj qhov chaw uas npaj mus caij tsheb npav. 

 Kev ua hauj lwm nthuav dav vaj tsev rau cov neeg zej zog thiab cov chaw uas 
nyob deb txoj kev loj, (tus qauv kev pab them) tej zaum yuav muaj cov txiaj ntsig 
ntxiv rau tus laus, tab sis nws yuav muab cov txiaj ntsig tsawg rau tus neeg uas 
muaj qhov nyiaj khwv tau los tsawg thiab cov neeg nyob hauv BIPOC. 
 

6. Tej zaum tus neeg uas muaj kev xiam oob qhab yuav tau txais qhov txiaj ntsig los 
ntawm nev vawj qhov kev rov tawm qauv dua tsawg tshaj li lwm tus, tab sis muaj 
ntaub ntawv tsis txaus thiaj ua rau qhov no paub tsis meej. 

Cov ntaub ntawv suav pej xeem neeg hais txog qhov chaw uas tus uas muaj kev xiam 
oob qhab nyob muaj cov ntaub ntawv raug tsawg dua li cov ntaub ntawv txog lwm tus 
neeg nyob rau hauv. Cov ntaub ntawv kuj tsis qhia pom tias tus neeg uas muaj kev xiam 
oob qhab ua lub neej nyob qhov twg, hom kev xiam oob qhab, los sis qee tus neeg li kev 
xiam oob qhab muaj feem cuam tshuam li cas rau lawv lub peev xwm tuaj yeem mus tau 
rau ntawm qhov chaw nres tsheb npav los sis caij tsheb npav. 

 Muaj cov ntaub ntawv qhia tias 41% ntawm tus neeg nyob rau hauv uas muaj 
kev xiam oob qhab yuav muaj ntau qhov chaw uas lawv tuaj yeem caij tsheb 
npav mus ntoj ncig tau. 4% ntawm tus neeg uas kev xiam oob qhab yuav muaj 
tsawg qhov chaw uas lawv tuaj yeem mus ntoj ncig tau.* Tus nab npawb no 
tsawg tshaj cov pej xeem neeg tag nrho, tab sis loj tsis txaus uas yuav suav ua 
feem tshuam cuam tshuam tsis zoo. 

 

 

* Xaus Lus Txog Cov Ntaub Ntawv Sau Tseg  

 Kev ntaus nqi sib piv qhov kev ua hauj lwm ntawm Metro xyoo 2022 nyob rau tam sim 
no nrog rau cov kev uas rov tawm qauv dua. 

 ‘Kev ntoj ncig mus ntau qhov chaw’ txhais tau tias tuaj yeem tau txais txoj hauj lwm 

ntxiv li 10,000 los sis ntau tshaj ntawd nyob rau hauv kev caij tsheb npav mus 45 feeb. 

 ‘Kev ntoj ncig mus rau tsawg qhov chaw’ txhais tau tias tsuas yog tuaj yeem tau txais txoj 

hauj lwm 1,000 los sis tsawg tshaj ntawd nyob rau hauv kev caij tsheb npav mus 45 feeb. 

 ‘Kev nce ntxiv qhov kev pab cuam rau cov neeg zej zog’ txhais tau tias yog qhov 

ntau ntawm cov kev caij tsheb npav mus sib npaug nrog rau qhov coob ntawm cov 
neeg. 

